
					এই পাতাটির মুদ্রণ সংশোধন করা প্রয়োজন। 
Vow १iअन६१श्
আমি উত্তর করলুম, শেলীর সে কবিতাটি কি তোমার মনে আছে ? প্রতিমা বললে, কোনটি ? আমি বললুম—
One word is too often profaned
- For me to profane it, One passion too falsely disdained
For thee to disdain it. সে wordটি কি তা জান, কিন্তু সে passionটি কি তা অবশ্য জান না। সুতরাং সে wordটি তোমার কাছে profane o ri, কারণ তুমি আমার passionািট disdain করবে।”
আমার মুখে এ কথা শুনে প্রতিমার মুখচােখ লাল হয়ে উঠল; সে এক মুহূর্তে মনেও বালিকা থেকে কিশোরী হয়ে উঠল, কুঁড়ি যেমন এক মুহূর্তে ফুটে ফুল হয়। যেন ঐ love কথাটির অন্তরেই কি মন্ত্রশক্তি আছে। এর পর আমি চেয়ার ছেড়ে উঠলুম, বাসায় ফিরে যাবার জন্য। প্রতিমা খানিকক্ষণ চুপ করে থেকে, তারপর জিজ্ঞাসা করলে--
“তাহলে কাল থেকে আর আসবেন না ?” আমি বললাম, “আমার ত ইচ্ছে তাই।” প্রতিমা বললে, “যদি আসতে ইচ্ছে হয় তা পড়াতে আসবেন।” এই কটি কথা বলে, সে দ্রুতপদে অন্য ঘরে চলে গেল।
এ কথা তার অন্তরের বালিকা বললে, কিংবা নবজাত কিশোর বললে, বুঝতে পারলুম না। তাই এর পর কিংকৰ্তব্য স্থির করতে না পেরে, ধীরে ধীরে বাসায় ফিরে এলুম।
articia Atif Urgent Telegram (i, Tarun seriously ill, come at once.
আমার ছেলের মৃত্যু আশঙ্কা আমার প্রেমের স্বপ্ন ভেঙ্গে দিলে। সেইদিন বিকেলের ট্রেন ধরেই কলকাতায় ফিরে এলুম। ভেবে দেখ ত, ও-পথে যদি অগ্রসর হতুমি ত কি ট্রাজেডিই ঘটত।
—তোমার দেখছি একটা মস্ত ফাঁড়া উতরে গেছে। আশা করি, ও মনোভাবের এখন লেশমাত্রও অবশিষ্ট নেই ?

		 এই পাতা শেষ সম্পাদিত হয়েছে ০৪:২২টার সময়, ৩১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

